
Водныя аб’екты Мінска 
 
 

Мінск мае амалъ тысячагадовую гісторыю. 
Як практычна ўсе беларускія гарады, пачатак 
свой ён бярэ на беразе рэк. Спрадвеку рэкі, 
вялікія і малыя — шляхі засваення чалавекам 
тэрыторыі. I нездарма ўмацаваныя паселішчы 
ранняга жалезнага веку і ўжо больш позняга, 
раннеславякскага перыяду, размяшчаліся ў 
большасці на берагах рэк, прашочных азераў, а 
вельмі каста на злучэннях рэк і азёраў ці 
злучаннях рэк. 

Так і Мінск паўстаў дзякуючы ржам. А што 
такое рака ў жыцці сярзднявечнага горада? Гэта 
і транспартны гандлевы шлях, і зручнае месца 
для наладжвання гарадской абароны — 
уладкавання фартыфікацыйных збудаванняў, і 
водазабеспячэнне горада, і энергія для млыноў і 
іншых вытворчых механізмаў, і рыбалоўства, і 
шмат чаго яшчэ, што і не пералічыць. 

Як Мінск летапісны (суток Дуная і Менкі), 
так Мінск сучасны, які паўстаў на сутоку 
Свіслачы і Нямігі, знаходзіліся ў межах 
Чарнаморскага воднага басейна і, адпаведна, 
ўсе рэкі гэтых тэрыторыяў да вышэйназванага 
басейна і адносяцца. А калі быць больш 
дакладным, то рэкі гэтыя адносяцца да 
Дняпроўскай сістэмы, толькі летапісны Мінск 
стаіць на ланцужку Дунай — Менка — Пціч — 
Прыпяць — Дняпро, а сучасны Мінск на Нямізе 
— Свіслачы — Бярэзіне — Дняпры. 

 
Дунай і Менка 
Упершыню Мінск у летапісных крыніцах 

згадваецца пад 1067 г. ужо як адзін з 
урбаністычных цэнтраў Полацкага княства. А 
вось што было да гэтага — поўная загадка. На 
сённяшні час ёсць дзве версіі паходжання нашай 
сталіцы. Першая: горад бярэ пачатак ад сутоку 
Нямігі і Свіслачы; другая: пачатак Мінска 
знаходзіцца за 18 км на захад ад сучаснага 
цэнтра горада, побач з в. Гарадзішча 
Шчомысліцкага сельскага Савета. 

Менавіта там, на паўднёвай ускраіне вёскі, 
на сутоку Менкі (правы прыток Пцічы) і ручая 
Дуная, стаіць адзін з самых адметных 
археалагічных комплексаў Беларусі, які 
складаецца з гарадзішча ранняга жалезнага веку 
і далучанагада яго раннеславянскага 

ўмацаванага паселішча, што разам з адкрытым, 
неўмацаванымі селішчамі займае плошчу каля 
10 гектараў. Ёсць меркаванні, што гістарычная 
назва вашага горада - Менск - пайшла менавіта 
ад ракі Менкі. 

Водныя аб'екты, што амываюць летапісны 
Мінск, маюць назвы славянскага паходжання. 
Практычна ва ўсіх усходнеславянскіх абшарах 
была пашыраная назва Дунай — гэта вада, рака, 
паток. Так што сучасны Дунай - ручай, які 
працякае ўздоўж заходніх схілаў Менскага 
гарадзішча, мог не мець спачатку ўласнай 
назвы, а потым ужо чыста функцыянальны 
тэрмін “дунай” становіцца гідронімам. Час 
трансфермацыі звычайнага тэрміна ў 
геаграфічную назву гісторыя, на жаль, не 
захавала. 

Сучасны Дунай — гэта ручай, які сезонна 
перасыхае. Жывіцца ён талымі і дажджавымі 
водамі, таму сцёк вады па русле фіксуецца ў 
асноўным у веснавы перыяд і ў перыяд модных 
ці працяглых дажджавых ападкаў. Калі ручай у 
раннім сярэднявеччы быў значных памераў, то 
гэта можна тлумачыць яго жыўленнем за кошт 
грунтовых водаў, крыніцаў, якія зніклі з-за 
абязлесенасці тэрыторыі, бо лясы ў ваколіцах 
Мінска высякалі, і не толькі для гандлёвых 
патрэбаў, але і для павелічэння ворных 
зямельных плошчаў. 

Менка - гідронім, які ўтварыўся ад слова 
«мяняць». I не здарма, бо летапісны Мінск - 
вялікі гандлёвы цэнтр, а гандаль у рангом 
сярэднявеччы — збольшага натуральны абмен. 
Паколькі рака выконвала значную гандлёвую 
функцыю, то можна меркавадь пра яе адносна 
вялікія паверы ў той храналагічны перыяд. 

Высечка лесу на паўднёвы захад і захад ад 
Мінска, асушэнне балоцістых участкаў панізілі 
ўзровень грунтовых водаў і, адпаведна, 
пагоршылі рэжым харчавання Менкі, знізілі 
ўзровень вады, і зараз яна невялічкая рачулка, 
што пачынаецца на паўднёвай ускраіне ў 
Багушова (1,5 км на захад ад в. Гарадзішча) і мае 
агульную працягласць каля 6 км. Мае выразную 
нешырокую даліну з моцна вызначанай 
надпоплаўнай тэрасай справа. Рэчышча ўмерана 
звілістае. Межанны ўзровень вады падае на 

перакатах да ОД-0,15 м. Гідралагічных 
назіранняў за ракой не зафіксавана. Уздоўж ракі 
акрамя гарадзішча, селіпічаў - вялікая колькасць 
курганных могільнікаў (круглыя дрыгавіцкія 
курганы). 

Паводле тапаграфічных дадзеных канцы 
XVIII - пачатку XX стст. на месцы знаходзіўся 
шэраг вадзяных млыноў. Усе млыны былі 
запруднымі. Улічваючы ранні генэзіс дадзеных 
вытворчых пабудоваў, іх прысутнасць на слвя 
некіх землях яшчэ ў эпоху ранняга сярэднявечча, 
то можна смела зрабіць выснову, што млынавыя 
запруды адыгрывалі не апошнюю ролю ў 
падтрыманні адносна высокага ўзроўню вады ў 
Менды. 

Гэта што тычыцца старадаўняга Мінека, які 
занямаў яшчэ ў XI ст. Пра яго нагадваюць толькі 
археалагічныя помнікі, абмялелыя, а калісьці 
вялікія і паўнаводныя рэкі. Мінск сучасны - 
іншая справа. Прайшоў не адно адраджэнне з 
попелу, як Фенікс, захаваў ён і Свіслач як 
асноўную горадаўтваральную вось, так і шэраг 
іншых рэк, якія захаваліся ці поўнасцю, ці 
фрагментарна, ці проста ў тапанімічных назвах. 

